
U obračunu s policijom ubijen serijski ubica Edin
Gačić, jedan specijalac lakše ranjen

Sarajevski specijalci ubili su Edina Gačića, koji je pucao na njih u šumi Barice između naselja

Medvjedice i Zabrđe kod Kiseljaka.

Kako otkriva izvor blizak istrazi, Gačić je pucao na policajce i tom prilikom je jednog lakše

ranio. Naime, jedan hitac je okrznuo specijalca kojem je na licu mjesta ukazana pomoć i ne

radi se o ozbiljnoj povredi.

Kada su ga okružili specijalci, on je na njih otvorio rafalnu paljbu koja mu je odmah uzvraćena.

Prema nezvaničnim informacijama, kod Gačića je pronađen službeni pištolj ubijenog policajca

FUP-a Mahira Begića.

Prema riječima mještana, na području Medvjedica čula se rafalna paljba.

Podsjetimo, Edin Gačić ubio je prije osam dana Suada Sultanića u Podorašcu kod Konjica

nakon čega je pobjegao. Krvavi pir nastavio je ubistvom policajca na dužnosti Mahira Begića

na području Suhodola kod Tarčina u večernjim satima 9. februara.

On je prije ovih ubistava počinio još dva, 1998. godine uoduzeo je život Ismetu Guniću, a

2002. i svojoj majci.

Iz KPZ-a Bihać pušten je na slobodu još 2017. godine.

